MINUTI 

KAMRA TAD-DEPUTATI

IT-TNAX-IL PARLAMENT

GRUPP PARLAMENTARI DWAR IL-KAPITALI EWROPEA TAL-KULTURA 
LAQGĦA NRU 11
It-Tlieta, 21 ta’ Ġunju 2016  
Il-Grupp Parlamentari dwar il-Kapitali Ewropea tal-Kultura ltaqa' fil‑Kamra tal-Kumitati fil-Parlament, il-Belt Valletta,  fis-7.01 p.m.
L-Onor. Deo Debattista, President tal-Grupp, ippreseda.
PREŻENTI:  L-Onor. David Agius, l-Onor. Luciano Busuttil u l-Onor. Karl Gouder. 
Preżenti wkoll kien hemm l-Onor. Anthony Agius Decelis. 
TALBA

L-Iskrivan tal-Grupp qal it-talba.
MINUTI

Il-Minuti tal-laqgħa Nru 10 li saret fil-31 ta’ Mejju 2016 kienu konfermati.

LAQGĦA MAL-ONOR. OWEN BONNICI, MINISTRU GĦALL-ĠUSTIZZJA, KULTURA U GVERN LOKALI, IS-SUR JASON MICALLEF, CHAIRMAN TAL-FONDAZZJONI VALLETTA 2018, PROF. ALEXIEI DINGLI, SINDKLU TAL-BELT, U DR STEFAN ZRINZO AZZOPARDI, CHAIRMAN GRAND HARBOUR REGENERATION CORPORATION (GHRC), DWAR IL-PROĠETT: IL-BELT VALLETTA KAPITALI EWROPEA TAL-KULTURA 2018 – KONTINWAZZJONI
Preżenti wkoll għal din il-laqgħa kien hemm Dr Karsten Xuereb, Direttur Eżekuttiv tal-Fondazzjoni Valletta 2018.  

Fl-introduzzjoni tiegħu, l-Onor. Deo Debattista, President tal-Grupp:-
i) informa li s-Sur Jason Micallef, Chairman tal-Fondazzjoni Valletta 2018, kien imsiefer filwaqt li Prof. Alexiei Dingli, Sindku tal-Belt, kien indispost u allura ma setgħux jieħdu sehem f’din il-laqgħa ; u

ii) stieden lil Dr Stefan Zrinzo Azzopardi, Chairman GHRC, sabiex jinforma lill-Membri bil-progress li kien qed isir fuq xogħlijiet b’rabta ma’ dan il-proġett. 
Dr Stefan Zrinzo Azzopardi tkellem fuq id-diversi xogħlijiet li l-GHRC kienet qiegħda twettaq jew li kienet se twettaq, fosthom:-

· fil-Palazz tal-Gran Mastru, b’rabta mal-Presidenza ta’ Malta tal-UE u mal-Valletta 2018;

· fi Pjazza tat-Tritoni;

· fil-Valletta Landfront Ditch u l-Foss tal-Belt;

· fuq il-faċċata u l-gallariji ta’ Bieb il-Belt; u

· fil-Loġġa tal-Baħħara f’Ta’ Liesse.

Dr Zrinzo Azzopardi spjega li deċiżjonijiet fir-rigward ta’ ċerti xogħlijiet ittieħdu bil-kunsens tal-Uffiċċju ta’ Renzo Piano. 
Wara kien hemm diskussjoni.

Il-Grupp qabel li nhar il-Ħamis 30 ta’ Ġunju 2016 għas-2.00 pm iżur il-Palazz tal-Gran Mastru sabiex jara x-xogħlijiet li kienu għaddejjin.

Dok. 5
Dokument intitolat ‘GHRC Valletta Projects June 2016’ imħejji mill-Grand Harbour Regeneration Corporation u mqassam lill-Membri tal-Grupp.
Fit-8.45 p.m. il-Grupp aġġorna għal nhar it-Tlieta 12 ta’ Lulju 2016 fis-6.45 pm b’laqgħa ma’ rappreżentanti ta’ Projects Malta.

